
Հայաստանի տարածքային զարգացման հիմնադրամ
Վարկ 3284-ARM (ԱԶԲ) «Սեյսմիկ անվտանգության բարելավման ծրագիր»

խորհրդատուի որակավորման վրա հիմնված ընտրության մեթոդ (CQS) 

Հետաքրքրվածության արտահայտման հրավեր
20.06.2018թ.
Վարկի համարը՝ 3284-ARM (ԱԶԲ) «Սեյսմիկ անվտանգության բարելավման ծրագիր»

Առաջադրանքի անվանումը՝ ՀՀՇՆ II-6.02-2006 «Սեյսմակայուն շինարարություն. նախագծման նորմեր» ՀՀ շինարարական նորմերի վերամշակում

Փաթեթի համարը (համաձայն գնումների պլանի)՝ ACN-01
Վերջնաժամկետ՝ 2018թ. հուլիսի 4-ը

Հայաստանի Հանրապետության կառավարությունը (այսուհետև՝ «Կառավարություն») ստացել է վարկ Ասիական զարգացման բանկից (ԱԶԲ) «Սեյսմիկ անվտանգության բարելավման ծրագիրը» (Ծրագիր) իրականացնելու նպատակով: Հայաստանի տարածքային զարգացման հիմնադրամը Ծրագրի իրականացնող գործակալությունն է և մտադիր է այդ վարկային միջոցների մի մասն օգտագործել խորհրդատվական ծառայությունների ձեռքբերման համար: 

Հայաստանի Հանրապետության և Ասիական զարգացման բանկի միջև կնքված Վարկային համաձայնագիրը ներառում է նաև միջազգայնորեն ընդունված սեյսմիկ անվտանգության սկզբունքներին ու չափորոշիչներին համահունչ Հայաստանի Հանրապետության գործող ՀՀՇՆ II-6.02-2006 «Սեյսմակայուն շինարարություն. Նախագծման նորմեր» ՀՀ շինարարական նորմերի վերամշակման և արդիականացման միջոցառումը: ՀՀ սեյսմակայուն շինարարության գործող նորմերի վերամշակման և արդիականացման պահանջն ու անհրաժշտությունը նպատակաուղղված է հանրապետության սոցիալ-տնտեսական կայուն զարգացման և ազգային անվտանգության ապահովմանը, միջազգայնորեն ընդունված չափանիշներին համապատասխան սեյսմիկ աղետների ռիսկերի կառավարմանն ու նվազեցմանը, բնակչության սեյսմիկ անվտանգության բարելավման, շենքերի ու շինությունների սեյմակայունության և հուսալիության մակարդակի բարձրացման հիմնախնդիրների լուծմանը: 
Հայաստանի տարածքային զարգացման հիմնադրամը (Պատվիրատու) նշված Ծառայություններն իրականացնելու նպատակով հրավիրում է իրավասու խորհրդատվական կազմակերպություններին (Խորհրդատուներ) ներկայացնելու հետաքրքրվածության հայտեր:
Խորհրդատուի գործունեության հիմնական շրջանակները ներառում են`
1. ՀՀՇՆ II-6.02-2006 «Սեյսմակայուն շինարարություն. Նախագծման նորմեր» ՀՀ շինարարական նորմերի և միջազգայնորեն ընդունված չափանիշների, սկզբունքների ու պահանջների (դրույթների) համակողմանի ուսումնասիրություն, համեմատական վերլուծություն և լավագույն փորձին համապատասխան արդյունքների գնահատում:

2. Սեյսմակայուն շինարարության գործող նորմերի պահանջների ուսումնասիրության և արդյունքների վերլուծության հիման վրա նորմերում նախատեսվող փոփոխությունների վերաբերյալ ներկայացված կարծիքների և առաջարկությունների աշխատանքային կարգով քննարկում բոլոր շահագրգիռ կողմերի ու մասնագիտական կազմակերպությունների, այդ թվում` ԱԶԲ-ի փորձագետների, մասնավորապես, «Սեյսմիկ անվտանգության բարելավման ծրագրի» իրականացման գործում ներգրավված փորձագետների հետ և արդյունքների համաձայնեցում ՀՀ քաղաքաշինության կոմիտեի հետ:

3. ՀՀՇՆ II-6.02-2006 «Սեյսմակայուն շինարարություն. Նախագծման նորմեր» ՀՀ շինարարական նորմերի վերամշակման գործընթացի իրականացում և փաստաթղթի նախագծի առաջին խմբագրության կազմում:

4. Շինարարական նորմերի նախագծի առաջին խմբագրության հանրային քննարկում և շահագրգիռ մարմինների ու կազմակերպությունների կողմից ներկայացված դիտողությունների և առաջարկությունների հիման վրա փաստաթղթի նախագծի վերջնական խմբագրության կազմում:

5. ՀՀՇՆ II-6.02-  «Սեյսմակայուն շինարարություն. Նախագծման նորմեր» ՀՀ շինարարական նորմերի նախագծի վերջնական խմբագրության քննարկման գործընթացի կազմակերպում ՀՀ քաղաքաշինության կոմիտեի կողմից` գործող օրենսդրության և տեխնիկական առաջադրանքի համապատասխանության մասով և սահմանված կարգով հաստատման գործընթացի իրականացում, որպես համակարգող մարմին:

6. ՀՀՇՆ II-6.02- «Սեյսմակայուն շինարարություն. Նախագծման նորմեր» ՀՀ շինարարական նորմերի ուսուցման հետ կապված խնդիրների  բացահայտում և դասախոսությունների միջոցով ուսուցման (վերապատրաստման) ծրագրի կազմում:

7. Ուսուցման գործընթացի կազմակերպում և իրականացում (ծրագրային, ինչպես նաև ըստ անհրաժշտության` գործընկերների կողմից ներկայացված հայտերի համաձայն):

Խորհրդատուի հետ կկնքվի միանվագ վճարումներով պայմանագիր: Խորհդատվական ծառայությունների մեկնարկը ակնկալվում է սույն թվականի հուլիս ամսին և տևողությունը՝ 6 ամիս է:
Խորհրդատուների կարճ ցուցակի կազմման չափանիշներն են`
Վերջին 5 տարիների ընթացքում՝
· Ընդհանուր փորձառություն քաղաքաշինական նորմերի և փաստաթղտերի մշակման  գործում /կազմակերպության ստեղծման տարեթիվը, գործու​նեության հիմնական ոլորտների համառոտ նկարագրություն և կատարված աշխա​տանքների ցանկ/,
· Կազմակերպությունը պետք է ունենա նմանատիպ փորձառություն մասնավորապես պետք է  մշակած լինի ՀՀ քաղաքաշինության բնագավառում առկա որևէ նորմ կամ ներկայացրած լինի առաջարկություն դրանցում լրացումներ կատարելու վերաբերյալ:
· Միջազգային կազմակերպությունների կողմից ֆինանսավորվող ծրագրերում փորձառություն:
Հետաքրքրված խորհրդատու ընկերությունները պետք է ներկայացնեն հետաքրքրվածության նամակ և տեղեկություններ (կազմակերպության կանոնադրությունն ու գրանցման վկայականը, հիմնական աշխատակազմի ցանկը, կազմակերպության ընդհանուր փորձառությունը և նախկինում կատարած նմանատիպ աշխատանքների ցանկը), որոնք կհավաստեն, որ կազմակերպությունը ունի պահանջվող որակավորում և համապատասխան փորձ վերոհիշյալ ծառայությունները կատարելու համար: Աշխատակազմի աշխատանքային ինքնակենսագրությունները պետք չի ներկայացնել տվյալ փուլում: Խորհրդատուի ընտրությունը կիրականացվի Ասիական Զարգացման Բանկի «Խորհրդատուների օգտագործման ուղեցույցում» (մարտ, 2013թ., որը պարբերաբար լրամշակվում է) սահմանված «Կազմակերպության որակավորման վրա հիմնված ընտրություն» (CQS) ընթացակարգին համաձայն: 

Խորհրդատուները կարող են միավորվել այլ կազմակերպությունների հետ համատեղ գործունեության ձևով կամ վարձելով ենթա-խորհրդատու՝ իրենց որակավորումները բարելավելու նպատակով:
Լրացուցիչ տեղեկություններ հնարավոր է ստանալ ստորև բերված հասցեում, ՀՏԶՀ-ի գրասենյակից, աշխատանքային օրերին, ժամը 09:00-ից մինչև 18:00-ը: 

Հետաքրքրվածության հայտերը պետք է ներկայացվեն գրավոր ձևով ստորև ներկայացված հասցեով (առձեռն կամ փոստով կամ Էլ-փոստով) ոչ ուշ քան 2018թ. հուլիսի 4-ը, ժամը 17:00:
Հայաստանի տարածքային զարգացման հիմնադրամ,

ՀՀ, ք.Երևան, 0037, Կ.Ուլնեցու 31, ՀՏԶՀ գրասենյակ, 

Գնումների վարչություն, 406 սենյակ,

Հեռախոսը՝ (374 60) 50-15-60,

Էլ-փոստը՝procurement@atdf.am:
